
   Хăçан Шурă Тумтир тумланăп эпĕ

   Любовь Оланьгай | Сăвă

   Чаксан умра усал вăй-хĕм,

Хыпсан çыран таса хĕлхем —

Шурă Тумтир тумланăп эпĕ.



Путланĕ чунсăрлăх, илтсем(ĕр)!

Пехил сире, кăвар чунсем! —

Шурă Тумтир тумланăп эпĕ.



Тачка пĕлĕтсене сирсе

Çутта тухсассăн ăсчахсем —

Шурă Тумтир тумланăп эпĕ.



Тамалсан çĕр кисревĕсем,

Вĕлкĕшсен мирлĕн ялавсем —

Шурă Тумтир тумланăп эпĕ.



Ăрăвăма инкек çитсен

Ăна эп ярайсан сирсе —

Шурă Тумтир тумланăп эпĕ.



Пӳлĕхçĕм усала çĕнсен,

Пур халăха телей килсен —

Шурă Тумтир тумланăп эпĕ.

  